
Abstrakt

e zhvillimin e internetit, krimi ka gjetur njé tjetér formé shprehjeje, té panjohur

mé paré. Si ¢do teknologji e re e véné né dispozicion té njé numri té madh
peérdoruesish, interneti paraget jo vetém té mira dhbe pérfitime, por né té njéjtén kohé dhe
njé seré problemesh. Keqpérdorimi i saj nga elementé kriminal njihet me emrin krim
kibernetik (cybercrime). Né praktikén e pérditshme konstatohen dy lloj sjelljesh pérballé
fenomenit té krimit kibernetik. Nga njéra ané gendrojné pérdoruesit e zakonshém dhe
indiferent, té cilet mendojné se jané imun pérballé kétij rrexiku dhe nga ana tjetér
géndrojné specialistét, té cilet analizojné kété fenomen me shumé kujdes, né menyre, geé té
kuptojné ményrén e funksionimit té tij. Scott Peck, njé psikiatér i njobur amerikan dhe
autor i suksesshém librash shkruan: “E vetmja ményré pér té pasur siguri né jeté éshté té
njohésh pasiguring”.

Mes formawve té shumta té shfaqjes té krimeve kibernetike, njé terren té pérshtatshém
per “kultivim” ka gjetur pedofilia. Por, duke qené se teknologyité e reja jané né evolucion
té vazhdueshém dhe rreziget e lidhura me keté teknologji evoluojneé né té njéjten menyre,
natyrshém lind pyetja: A ecén me té njéjtin ritém teknikat investigative, qé mund té
parandalojné apo ndéshkojné kété krim?

Permes ketij punimi synoj té bej njé analizé kriminologjike, té njérés nga format e
shfaqjes sé krimit informatik, “Pedofilisé - online” dhe mjeteve investigative té pérdorura
nga vende té ndryshme té botés pér ta parandaluar kété krim. Béhet fjalé pikérisht pér njé
myjet relativisht té ri investigimi, i cili éshté infiltrimi i agjentit té fshehté né dhomat e
chat-it (chat room).

Fjalet kyg: Internet, krimi kibernetik, agjenti i infiltruar, pedofilia.

82

AGJENTI I INFILTRUAR NE DHOMAT E “CHAT - IT

Hyrje

Konteksti dhe fushéveprimi i krimit kibernetik éshté i gjeré dhe i shuméllojshém,
por synimi i kétij punimi éshté té trajtojé pikérisht até aspekt, qé ka té béjé me
Pedofiliné-online. Kur flasim pér pedofilin€ on-line, i referohemi sjelljeve devijante
té pedofiléve né moshé madhore, té cilét kérkojné té hyjné né kontakt me pedofilé
t€ tjeré, pérmes internetit (chat, forum etj). Kéto takime ato i shfrytézojné si
ményré pér té ushqyer fantazité e tyre seksuale, pérmes gjurmimit dhe shkémbimit
té materialeve pornografike.

Materialet pornografike konsistojné né fotografi apo né video pedopornografike,
g€ mundésojné me pas takimin apo hyrjen né kontakt me t&€ miturit, t€ cilét gjenden
né rrjet. Bazuar né statistikat e institucioneve shtetérore té€ vendeve té zhvilluara,
arrijmé té pércaktojmé njé trend, gjithmoné e mé né rritje, pér sa i pérket pérhapjes
s€ kétij fenomeni.

Ku géndron véshtirésia né identifikimin, procedimin dhe mé pas gjykimin e
kétij krimi?

Cfaré pérbén problem né kété drejtim, éshté veté forma e shfaqgjes sé kétij krimi.
Nga njé kéndvéshtrim legal, interneti €shté i konceptuar dhe funksionon né njé
ményreé té till€, qé pér t&, nocioni i kufijve nuk ekziston. Né fushén juridike njé krim
né radhé t€ paré sanksionohet nga njé ligj. Ky ligj i pérket njé shteti té caktuar dhe
zbatohet nga njé gjykaté kompetente e njé shteti té caktuar. Nocioni i shtetit éshté
i lidhur ngushté me nocionin e territorit, pra me kufijté shtetéroré. E shpjeguar
mé qarté, krimi kryhet né njé juridiksion té caktuar, edhe pse, krimineli fizikisht
ndodhet né njé tjetér juridiksion. Kjo ndikon shumé né fazén e pérndjekjes sé kétij
krimi.

Kéto dhe té tjera ¢éshtje do té trajtohen mé gjerésisht, gjaté kétij punimi,
rezultatet e té cilit do t€ jené pjesé integrale e temés time té doktoraturés.

Profili krimilogjik i pedofiléve

Pedofilét jané subjekte, té cilét karakterizohen nga kthjelltési e ploté né t€ menduar.
Ata pas njé procesi té gjaté dhe kompleks té t€ menduarit, hyjné né veprim pér
té gjurmuar t€ miturit.! Pérgjithésisht, ata nuk veprojné nén ndikimin e njé vrulli
té shfrenuar, por pérkundrazi, jané subjekte q¢ mendojné, reflektojné né ményré
té qarté duke marré parasysh té mirat dhe té kégijat qé lidhen me ekzekutimin e
sjelljeve kriminale dhe kénaqésive perverse.?

! Policia di stato-UACI (Unita di Analisi sui Crimini Informatici)-2004.
2 Policia di stato-UACI (Unita di Analisi sui Crimini Informatici)-2004.

Veprojné né fshehtési té ploté. Né shoqéri jané thuajse t€ padukshém, dhe
sa té padukshém aq dhe vrastar. Parashtruam sa thamé mé sipér, pér té€ kuptuar
véshtirésité, qé kané té béjné me identifikimin e subjekteve té tilla kriminale né
jetén toné té pérditshme, si dhe pér t'u ndérgjegjésuar pér rrezikun ndaj té€ cilit jané
té ekspozuar minorenét né mbaré€ botén. N€ bazé té statistikave, 12% e meshkujve
dhe 17% e grave amerikane jané keqtrajtuar né fémijéri dhe numri i rasteve té
abuzimit seksual éshté rritur né mes té€ 1986 dhe 2003 me 120%.* Ndikim né
zgjerimin e kétij krimi, ka pasur zhvillimi i teknologjisé, i cili shndérrohet né njé
“armé t€ rrezikshme”, né duart e gabuara. Pedofilét shfrytézojné burimet pafund,
qé ofron interneti, pér t€ kapur “prené” e rrallés. Ata konsiderohen si njohés té miré
té programeve kompjuterike dhe duke qené té till€, diné€ t€ veprojné pa léné gjurmé
dhe nése dyshojné se mund té identifikohen, diné té térhigen né kohé.

Edukimi si masé mbrojtése

Pedofilia €shté njé rrezik real pér fémijét dhe ne nuk mund t€ pretendojmé, qé
ata t€ din€ si té€ vetémbrohen. “Fémija nuk mund té vetémbrohet, pasi éshté tipike e
periudhés sé tyre té rritjes, mbajtja e njé géndrimi besues kundrejt botés sé jashtme™. Dhe
pikérisht, kur ky besim goditet, marrédhénia, g€ vendos mé pas fémija me botén e
jashtme ndérpritet, duke ndikuar késhtu negativisht né zhvillimin e tij psikologjik.

Ti mésosh f€mijét t&€ mbrohen nuk do t€ thoté t'i mésosh té dyshojné tek té
gjithé, pasi té jetuarit né dyshime mund ta bllokojé fémijén, duke i hequr déshirén
pér té eksploruar botén, eksplorime kéto, g€ e ndihmojné té rritet. Liria, t€ jetuarit
pa preokupime si dhe besimi jané té mira shumé té ¢muara pér t'u sakrifikuar
nén altarin e frikés.> Duke théné se njé fémijé nuk mund t€ vetémbrohet, nuk
nénkupton se nuk mund té jeté i mbrojtur. Eshté shoqgéria, q¢ duhet ta mbrojé,
éshté familja, éshté shkolla.® Pa dyshim familja éshté struktura primare, q¢ duhet
t'1 ofrojé fémijéve mbrojtje, duke e késhilluar, duke i qéndruar afér apo duke i 1éné
témijét nén shoqériné e njé té rrituri gjaté oréve, q€ ai kalon né internet.”

Cilét jané programet mé té pérdorura nga pedofilét?

Peer-to-peer (P2P)

Shérbimi peer-to peer (P2P) mundéson shkémbimin e fotografive mes kompjuterave
pa u lidhur me ndonjé faqe interneti (web site). Funksioni kryesor i kétyre shérbimeve

* Bruzzone, R.,”(2007)“Il profilo criminologico del pedofilo”, Revista nr.III’ALTEREGO”.

* Pajardi, D.(1990) “Considerazioni sul danno psicologico in eta evolutiva, in d. pajardi, Danno biologico
e danno psicologico” Milano: Giuffre Edittore, fq.72.

5 Andreoli, V,(2003) “Dalla parte dei bambini. Per difendere i nostril figli dalla violenza”, Milano:
Edizioni Superbur, fq. 173-174.

¢ Gombia, A., (2002) “Bambini da salvare”, Novara: Edizioni Red, fq.101.

“Le strategie di contrasto” http://www.altrodiritto.unifi.it.

éshté t€ mundésojé shkémbimin e t&€ gjitha llojeve t€ dosjeve (file), népérmjet
kompjuterave té pérdoruesve té lidhur njékohésisht me rrjetin té€ vendosura né té
gjithé botén. Shumé nga sistemet peer-to-peer mundésojné shpérndarjen e filmave,
fotografive, muzikés, videove, librave etj. Duhet té€ kemi parasysh, qé kjo éshté njé prej
ményrave mé t€ pérdorura prej pedofileve pér té€ shkémbyer pamje apo video dhune dhe
abuzimi, ndaj fémijéve, madje edhe ndaj atyre né moshé fare t€ vogél. Shumé shérbime
peer-to peer inkurajojné pérdoruesit té shkarkojné njé numér t€ madh dosjesh (file).
Mjafton njé lidhje ADSL dhe pa asnjé pagesé shtesé, kompjuteri mund t€ lihet pér oré
t€ téra duke shkarkuar késhtu dhe duke shkémbyer materiale pornografike.®

Duhet té reflektojmé mbi kété fakt, pasi kompjuteri né kété rast, na ekspozon
pérpara rrezigeve shumé té rénda, q€ lejojné njé qasje té liré né kompjuterat toné
duke béré késhtu analogji me lénien e portés sé shtépisé hapur, pasi ¢dokush mund
té€ marré nga dosjet apo nga hard disku yné até qé déshiron.

Chatroom

Dhomat e chat,na mundésojné njé komunikim né kohé reale me njeréz nga e gjithé bota,
duke pérdorur kompjuterin toné t€ lidhur me rrjetin. Shumé chat-e jané t€ organizuara
né “dhoma”, ¢do dhomé ka njé emér, qé korrespondon me argumentin prevalues pér té
cilin po flasin personat né at€ moment. Ne mund t€ shkruajmé né ményré publike, né
ményré qé, t€ gjithé t€ mund ta shohin até g€ po shkruajmé ose mund t€ mbajmé njé
bashkébisedim privat me njé apo mé shumé pérdorues té chat-it. Duket argétuese, por
mund t€ jeté€ shumé e rrezikshme, nése nuk kujdesemi pér privatésiné (privacy) dhe pér
siguriné toné. Né fakt chat éshté njé vend ku shumé njeréz kané bindjen, se nuk éshté
e réndésishme t€ thuash t€ vértetén, ka t€ rritur dhe djem, t€ cilét génjejné né lidhje me
krijuar personazhe t€ ndryshém nga realiteti, té tjerét mes té ciléve dhe abuzuesit seksual
dhe pedofilét, pérdorin chat pér t€ hyré né kontakt me fémijét, pér t'i dérguar pamje
dhe video pornografike. Kéto persona mund t€ diskutojné rreth ¢éshtjeve, qé lidhen me
seksin dhe mund t€ béjné edhe kércénime, apo dhe té thoné gjéra té pakéndéshme dhe
t€ papérshtatshme pér moshén e fémijés. Pér kété arsye, asnjéheré nuk duhen dhéné té
dhénat tona personale (emri dhe mbiemri apo numrat e telefonit qofshin ato celular apo
telefon fiks), njé t€ panjohuri pérmes chat, edhe pse fillimisht na duket simpatik. Pasi
kéto t€ dhéna do t'i mundésonin pedofiléve gjurmimin dhe gjetjen e t€ miturve.’

E-mail

Shérbimet e-mail, mundésojné dérgimin e letrave miqve apo té aférmve tané pa pérdorur
stilolaps dhe letér, por thjesht me njé klikim né kompjuterin toné té lidhur me internet.

8 “Pedofilia-online”, http://www.commissariatodips.it, daté 1.02.2013.
? “Pedofilia-online”, http://www.commissariatodips.it, daté 1.02.2013.

Persona dhe kompani dérgojné ¢do dité né té gjithé botén gindra e-maile me ftesa pér
t€ bleré dicka apo pér té vizituar ndonjé fage interneti (web site). Kur éshté fjala pér
spamming ne i referohemi pikérisht kétij bombardimi t€ e-mailit, t€ padéshiruar, qé
sipas ligjeve té vendeve t€ zhvilluara, ajo éshté e paligjshme dhe pér kété arsye e ndaluar
me ligj. Zgjedhja e adresés sé¢ e-mailit nuk duhet t€ pérmbajé elemente, g€ duhet t&
japin udhézime né lidhje me cilét jemi ne. Psh. mund t€ ishte e pérshtatshme zgjedhja
e njé adresé t€ postés elektronike té tipit: paperinal5@...it, né vend té anarossi@...it,
né ményré q€ t€ mund t€ mbrojmé identitetin toné té vértet€, nga persona qé mund
ta pérdorin né ményra t€ ndryshme, ndryshe nga ¢mendojmé ne. Njékohésisht duhet
pasur kujdes, pér sa i pérket mesazheve t€ marra nga individé t€ panjohur, asnjéheré nuk
duhen hapur pasi mund té€ pérmbajné virus, spyware, apo pamje t€ padéshirueshme.
Kur i pérgjigjemi njé e-maili, duhet pasur kujdes nése pérdorim funksionin “pérgjigju”
(reply), pasi kjo e nis automatikisht adresén toné edhe té tjeréve, qé nuk i njeh. Eshté
miré t€ evitojmé dérgimin e fotove apo informacioneve private pérmes e-mailit, pasi
nuk mund t€ jemi t€ sigurt q¢ miqté tané respektojné privatésiné toné.'

News group, forum, bbs

News groupet, forumet dhe Bbs, t¢ mundésojné té dérgosh dhe té lexosh mesazhe,
té shkarkosh dhe té shkémbesh fotografi mes pérdoruesve té rrjetit, né kohé reale
dhe pastaj pasi mesazhi t€ jeté dérguar né forum mund té lexohet nga kushdo. Kjo
éshté njé ményré pér té gjetur dhe pér t€ shkémbyer informacion mbi déshirat dhe
pasionet ku té cilét ato té€ ndajné video, foto, programe té pérdoruesve t€ tjeré. T¢
dérgosh mesazhe né news groups ose né forume pérmban rrezige, q¢ duhen marré
né konsideraté, vecanérisht né lidhje me privatésiné dhe siguriné toné. Shumé
shpesh dérgimi i njé mesazhi né njé forum apo news group, automatikisht béhet
i lexueshém pér té gjithé. Eshté e mundur, qé dikush té pérdoré pér té na dérguar
mesazhe t€ bezdisshme apo té papérshtatshme. Késhtu qé duhet té béjmé kujdes
t€ pérdorim adresa e-maili, g€ nuk lejojné té japin informacione mbi identitetin
toné t€ vérteté. Disa news group apo forume i pérkasin né ményré eksplicite seksit
dhe pa dashur mund ta gjejmé veten pérballé imazheve dhe videove mbresélénése,
té padéshiruara apo dhe té paligjshme, nése i pérkasin skenave t€ té rriturve me té
mitur nén 18 vje¢. Nése rastésisht na ndodh t€ béhemi déshmitaré, té sjelljeve té
paligjshme, menjéheré duhet té denoncojmé prané autoriteteve pérkatése.!!

Instant messanging

Mesazhet e astit (IM) éshté njé shérbim i ofruar nga shumé shérbime té internetit,
g€ na lejojné té dérgojmé mesazhe me tekst té€ shkurtér, né telefonat celular ku

10 “Pedofilia-online”, http://www.commissariatodips.it, daté 1.02.2013.
11 “Pedofilia-online”, http://www.commissariatodips.it, daté 4.02.2013.

ne déshirojmé apo edhe drejt pérdoruesve té tjeré té lidhur né rrjet né até kohé.
Menjéheré pas klikimit té€ dérgimit té mesazhit toné, personi té cilit i kemi dérguar
mesazhin mund ta lexojé.

Si duke pérdorur chat-in, news group dhe mesazheve té ¢astit (IM), ne vémé né
rrezik privatésin€ dhe sigurin€ toné. Para s€ gjithash nuk duhen dérguar mesazhe,
qé pérmbajné informacione mbi kush jemi dhe ku gjendemi, nése nuk jemi té
sigurté 100% pér qéllimin e miré t€ atij qé i merr kéto informacione.'

Teknikat speciale investigative (hetimore) té parashikuara nga
legjislacioni procedural penal shqiptar dhe zbatueshméria e tyre

Prej disa vitesh legjislacioni penal i Republikés sé¢ Shqipéris€, ka rregulluar me
ligj institutin e “Veprimeve simuluese” dhe até té “Infiltrimit”."® Institute kéto,
qé€ shérbejné si mjete pér marrjen e provave né proceset penale. Kéto mjete jané
paré té njé réndésie té vecant€, sidomos pér sa i pérket zbulimit dhe procedimit t&
personave, qé kryejné vepra penale komplekse, t€ rénda, t€ mir€ organizuara dhe qé
paraqesin rrezikshméri té€ madhe shoqérore. Té dy kéto mjete hetimore pérdoren
nga policia, pérmes veprimtarisé sé fshehté, por, gé té japin rezultatin e duhur,
duhen véné né doré t€ personave té kualifikuar dhe t€ pérdoren me maturi.

Duke u bazuar né analizén e praktikave t€ ndryshme gjyqésore né Shqipéri,
fatkeqésisht, vihet re njé keqpérdorim, i kétyre mjeteve investigative (hetimore).
Kjo, ka ardhur si pasojé e mungesés sé pérvojés dhe profesionalizmit nga ana e
organeve proceduese, nén kontrollin dhe autorizimin e t€ ciléve, oficerét e policisé
gjyqésore dhe agjente veprojné.

Do t€ ishte e rastit, q¢ ky mjet apo e théné ndryshe, kjo “armé kundér
kriminalitetit”, t€ pérdorej pér té€ luftuar Pedofiliné-online. Vende té ndryshme
duke pérmendur kétu Italing, e pérdorin veprimtariné e fshehté, pér té hyré né
kontakt me pedofilét, ¢ ndodhen né rrjet. Chat-i éshté ai sektor, ku manifestohen
mé s€ shumti, rreziqet pér té€ miturit. Njé mjet i tillé komunikimi mundéson futjen
né kontakt mes njerézve pa dallim, moshe apo kulture, gj€, qé né “jetén reale” do té
ishte e limituar.'* E gjithé kjo, ndihmon pedofilét né fazén e paré t€¢ komunikimit
me viktimat potenciale, pér t€ mundésuar mé pas njé kontakt verbal apo njé
pérmbushje t€ ploté té aktit kriminal, jashté rrjetit.

Pérfshirja apo futja e agjentéve té policis€ né dhomat e chatit, do té bénte
té mundur identifikimin dhe mé pas procedimin e késaj kategorie kriminelésh.
Kontakti i paré me pedofilét do té ndodhte pérmes veprimtarisé sé fshehté, né té

12 “Pedofilia-online”, http://www.commissariatodips.it, daté 4.02.2013.

13 Kodi i Procedurés Penale té Republikés sé¢ Shqipérisé, neni 294\a dhe 294\b.

4 Spanti, A., “Tool e metodologie informatiche per il contrasto alla pedofilia online e alla pedo-
pornografia”, www.diritto.it.

cilén njé agjent i infiltruar do té€ hiqej si i mitur dhe do t€ futej né kontakt me t€,
pér té kuptuar mé miré qasjet e tij perverse.”® Agjentét né rolin e té€ miturit, do té
kérkonin mé pas t€ mundésonin njé takim jashté rrjetit.’® Por, brishtésia nga e cila
karakterizohen veprimet simuluese dhe infiltrimi, kérkojné profesionalizém, pasi
njé provokim apo njé joshje e tepruar nga ana e agjentéve, kundrejt “Pedofilit”
té prezumuar, do té pérbénte njé shkak pér pavlefshméri té rezultateve té kétij
hetimi.?”

Karakteri ndérkombétar i krimit kibernetik
dhe mekanizmat mbrojtés

Krimi kibernetik éshté njé krim, qé ka karakter ndérkombétar, pasi veprimtaria
kryhet né njé territor dhe pasojat mund té vijn€ né njé territor tjetér. Nisur nga
kjo, shqetésimi nuk kufizohet né njé shtet t€ vetém, por merr pérmasa globale.
Duke gené i tillg, ky aktivitet kriminal, meriton vémendjen e duhur pér sa i pérket
miratimit dhe marrjes sé masave té€ pérshtatshme ligjore dhe implementimit té
mjeteve efektive teknologjike dhe shtrénguese, qé reduktojné aktivitetin kriminal
kibernetik. Pérhapja e shpejté dhe rritja e pérdorimit té internetit ka mundésuar
evoluimin e sistemeve kriminale, si dhe ka rritur kompleksitetin e hetimeve pér
kéto ¢éshtje. Ky fakt ka shtyré legjislatorin né parashikimin e dispozitave dhe
normave té reja, g€ kané té béjné me mjete moderne investigative. I referohemi kétu,
dispozitave dhe normave, qé rregullojné veprimtariné e fshehté dhe infiltrimin, né
tusha té€ ndryshme operative.'® Pasi éshté paré si mjeti mé i pérshtatshém, g€ mund
t'1 pérgjigjet mé sé miri krimit né fjalé.

Zhvillimi i vrullshém i teknologjis€, ka prekur edhe vendin toné€, duke na béré
késhtu pérfitues té€ té mirave pafund, qé teknologjia ofron, por dhe njékohésisht
duke na pérballur me njé séré problematikash, t€ panjohura mé paré.

* Natyrshém lind pyetja, sa té€ pérgatitur jemi ne, pér t’u pérballur me format
t€ reja té shfaqjes s€ kriminalitetit?

* A jané béré reforma legjislative dhe institucionale, nga Shteti Shqiptar, pér
té mundésuar, garantimin e njé lundrimi té sigurt pér fémijét tané?

Shqipéria, né kuadér té luftés kundér krimit kibernetik dhe krimit t€ organizuar,
ka ratifikuar njé séré aktesh ndérkombétare, ku ndér to mund té radhisim:

15 Spanti, A., “Tool e metodologie informatiche per il contrasto alla pedofilia online e alla pedo-
pornografia’, www.diritto.it.

16 Po, aty.

17 Kodi i Procedurés Penale té Republikés sé Shqipérisé, neni 294\a, pika 3.

¥ Guardia di finanza scuola di Polizia Tributaria “Tecniche Investigative Speciali per il Contrasto
Patrimoniale alla Criminalita Organizzata”, fq.31.

» Konventa mbi Krimin Kibernetik (ET'S 185)"

* Protokolli Shtesé i Konventés pér Krimin Kibernetik né lidhje me
Konsiderimin si Vepra Penale té¢ Akteve Raciste dhe t€ Ksenofobisé, té
cilat kryhen népérmjet sistemeve kompjuterike (CETS no.189).

* Konventa Europiane “Pér ndihmén e ndérsjellét juridike né fushén penale
(ETS 030).”

* Protokolli shtesé i ET'S 030 (ET'S 099).

* Protokolli i dyté shtesé i ET'S 030 (ETS 182).

* Konventa Europiane “Pér transferimin e procedimeve né ¢éshtjet penale”
(ETS 073).

* Konventa e Késhillit té Europés “Pér mbrojtjen e Fémijéve nga Abuzimi
dhe Shfrytézimi Seksual (CETS No.201).”

* Marréveshja Europiane pér Transmetimin e Kérkesave pér Aplikimin e
Ndihmés Ligjore (CETS No. 092).

* Protokolli Shtesé i Marréveshjes Europiane pér Transmetimin e Kérkesave
pér Aplikimin e Ndihmés Ligjore (ETS 179).

* Konventa Europiane pér Vlefshmériné e Vendimeve Gjyqésore té Huaja
(ETS 070).

+ Konventa e Kombeve té Bashkuara kundér Trafikimit t€ Paligjshém té
Substancave Narkotike dhe Psiko-trope.

+ Konventa e Kombeve té Bashkuara kundér Krimit té Organizuar
Ndérkufitar (UNTOC).

* Protokolli i UNTOC pér Parandalimin, Goditjen dhe Ndéshkimin e
Trafikimit té€ Personave, vegcanérisht Grave dhe Fémijéve.

*  Protokolli i UNTOC kundér Kontrabandimit t¢ Emigrantéve népérmjet
Tokés, Detit dhe Ajrit-nénshkruar mé 12.12.2000.

* Protokolli i UNTOC kundér Prodhimit té Paligjshém dhe Trafikimit té

Arméve té Zjarrit.

Konventat e ratifikuara nga Shqipéria, n€ bazé t€ nenit 122 t€ Kushtetutés sé
Republikés sé Shqipéris€, béhen pjesé e legjislacionit toné té brendshém dhe kané
epérsi mbi ligjet e vendit, g€ nuk pajtohen me to.?* Ratifikimi i kétyre konventave,
duhet té shogérohet edhe me ndérhyrjen né legjislacionin toné penal, duke
nxjerré€ ligje t€ veganta, q€ do t’i vinin né ndihmé parandalimit t€é kétij fenomeni.
Gjithashtu nevojitet ngritja e strukturave t€ specializuara shtetérore, q¢ do té
kishin si funksion monitorimin dhe hetimin e fenomenit né fjalé. Kjo, duke marré
shembull dhe nga Italia, si njé nga vendet e zhvilluara, né té cilén ekzistojné tashmé
prej kohésh sektoré té vecanté prané Policisé s€ Shtetit, t€ quajtura “Polizia Postale

9 Ligji Nr. 8888, Dt. Aktit: 25.04.2002, Pér ratifikimin e “Konventés pér krimin né fushén e kibernetikés”,
Dt. Miratimit: 25.04.2002, Flet. Zyrtare Nr.18, Fq.553.
2 Kushtetuta e Republikés sé¢ Shqipérisé, neni 122.

delle Comunicacioni’, qé ushtron njé aktivitet intensiv hetimor dhe monitorues,
pérmes njé stafi t€ specializuar.

Konkluzione

Zhvillimi i shoqérisé sé informacionit éshté shoqéruar me rritje t€ kriminalitetit né
tushén e krimit kibernetiké, si pasojé e késaj duhet té merren masa pér parandalimin
e rrezikut t€ shfaqur nga ky lloj kriminaliteti.

Krimi kibernetiké, vecanérisht aspekti, gé ne trajtuam (pedofilia-online), pérveg
té genit njé fenomen social éshté edhe njé fenomen juridik. Prandaj duke qené i
tillé, jemi té mendimit, qé legjislacioni shqiptar né fushén e krimit kibernetiké
duhet té€ pérmirésohet dhe t€ plotésohet akoma mé shumé.

Duhet zgjeruar baza ligjore, q€ ka té€ béjé me mjetin mé t€ ri investigativ té
pérdorur, qé éshté infiltrimi i agjentit té policis€ t¢ dhomave t€ chatit, mjet ky qé
pérdoret gjerésisht né vende té zhvilluara, ku mund té pérmendim Italiné dhe qé
ka rezultuar shumé efikas né zvogélimin e numrit té rasteve t€ pedofilisé. Duhen
ngritur struktura té specializuara prané policisé sé shtetit, t€ cilat duhet t€ jené
té afta pér té identifikuar, parandaluar dhe trajtuar rastet e pedofilisé pérmes
internetit. Ekzistenca e strukturave té tilla do té pérbénte njé siguri mé shumé, pér
té€ miturit dhe pér prindérit e tyre

Nevojitet informimi né shkall€ t€ gjeré té€ shoqérisé civile, né lidhje me rrezikun,
qé€ paraget lundrimi pérmes internetit, pér fémijét e tyre. Duhen organizuar oré té
vecanta mésimore, g€ do té informonin fémijét e arsimit 9-vjecar, si mosha mé e
ekspozuar ndaj kétij fenomeni né lidhje me rrezikshmériné, qé paraqet lundrimi
i pakontrolluar né internet. Pérmes specialistéve té informatikés, duhen dhéné
informacione, té mjaftueshme rreth programeve kompjuterike, pérmes té cilave
penetrojné Pedofilét-online.

